
ગુજરાતમિત્ર તથા ગુજરાતદર્પણ, સુરત૨ શુક્રવાર ૨ સપ્ટેમ્બર, ૨૦૨૨

દિલ્હીમાં કેજરીવાલ અને 
એલજી ફરી આમનેસામને

નવી દિલ્હી, તા. 1 (પીટીઆઈ) દિલ્હીના 
લેફ્ટનન્ટ ગવર્નર વી કે સક્સેનાએ ગુરુવારે 
મુખ્યમંત્રી અરવિંદ કેજરીવાલ પર નિરાશામાં 
વિચલિત યુક્તિઓ અને ખોટા આરોપોનો આશરો 
લેવાનો આરોપ મૂક્યો હતો, પરંતુ આમ આદમી 
પાર્ટીના નેતાએ ભારપૂર્વક જણાવ્યું હતું કે, જે 
લોકો જાહેર જીવનમાં છે તેઓએ કોઈ પણ તપાસ 
માટે તૈયાર રહેવું જોઈએ. લેફ્ટનન્ટ ગવર્નરે 
તેમના સત્તાવાર હેન્ડલ પરથી શ્રેણીબદ્ધ ટ્વિટ્સમાં 
કેજરીવાલ પર પ્રહારો કર્યા ત્યારે નાયબ મુખ્ય 
પ્રધાન મનીષ સિસોદિયા સહિત ઘણા આપ 
નેતાઓએ તેમના પર વળતો પ્રહાર કર્યો હતો. 

જુલાઈમાં સક્સેનાએ કેજરીવાલ સરકારની 
આબકારી નીતિ 2021-22ના અમલીકરણમાં 
કથિત અનિયમિતતાઓની સીબીઆઈ તપાસની 
ભલામણ કર્યા પછી રાષ્ટ્રીય રાજધાનીમાં બંને 
પક્ષો વચ્ચેના સંબંધો વધુ ખરાબ થયા છે.

 એલજીએ એક ટ્વિટમાં કહ્યું હતું કે, ‘’મેં 
દિલ્હીના લોકો માટે સુશાસન, ભ્રષ્ટાચાર પ્રત્યે 
શૂન્ય સહિષ્ણુતા અને વધુ સારી સેવાઓ માટે 
હાકલ કરી હતી. પરંતુ કમનસીબે માનનીય 
મુખ્યમંત્રી અરવિંદ કેજરીવાલજીએ હતાશામાં 
વિચલિત યુક્તિઓ અને ખોટા આરોપોનો સહારો 
લીધો છે.’’ સક્સેનાએ ટ્વિટર પર એક સંક્ષિપ્ત 
નિવેદન શેર કરતાં કહ્યું કે, ‘’આગામી દિવસોમાં 
તેમના અને તેમના પરિવાર પર આવા વધુ 
પાયાવિહોણા વ્યક્તિગત હુમલાઓ કરવામાં આવે 
તો તેમને આશ્ચર્ય થશે નહીં.’’

ભાજપના ધારાસભ્યોના વોકઆઉટ વચ્ચે કેજરીવાલ સરકારે વિશ્વાસ મત જીત્યો
નવી દિલ્હી, તા. 1 (પીટીઆઈ)
દિલ્હી એસેમ્બલીએ ગુરુવારે 

મુખ્યમંત્રી અરવિંદ કેજરીવાલ 

દ્વારા રજૂ કરાયેલ વિશ્વાસ પ્રસ્તાવ 
પસાર કર્યો હતો, જેમાં માત્ર આમ 
આદમી પાર્ટીના ધારાસભ્યોએ 

મતદાન કર્યું હતું જ્યારે તમામ 
આઠ ભાજપના ધારાસભ્યોને 
કાં તો બહાર કરવામાં આવ્યા 

હતા અથવા તેઓએ સ્વેચ્છાએ વોકઆઉટ કર્યો 
હતો. વિશ્વાસ પ્રસ્તાવ પરની ચર્ચા દરમિયાન 
કેજરીવાલે તેમના ડેપ્યુટી મનીષ સિસોદિયા સામે 
સીબીઆઈના દરોડાનો મુદ્દો ઉઠાવ્યો હતો અને 
દાવો કર્યો હતો કે આ સીબીઆઈ સર્ચ બાદ 
ગુજરાતમાં આપનો વોટ શેર ચાર ટકા વધ્યો છે 
અને જો ડેપ્યુટી મુખ્યમંત્રી સિસોદિયાની ધરપકડ 
થાય તો તે વધુ છ ટકા વધશે.

સિસોદિયાને ફક્કડ-કંગાળ (અત્યંત ગરીબ) 
ગણાવતાં કેજરીવાલે કહ્યું હતું કે, ‘’તપાસ 
એજન્સી પર સિસોદિયાની ધરપકડ કરવા માટે 
દબાણ હોવા છતાં સિસોદિયાના ગામમાં તેમના 
સરકારી ઘર અને બેંક લોકરની શોધખોળ કર્યા 
બાદ પણ તેમની વિરુદ્ધ કંઈપણ નોંધપાત્ર મળ્યું 
નથી.’’ વિશ્વાસ પ્રસ્તાવ જીત્યા બાદ મુખ્યમંત્રીએ 
કહ્યું હતું કે, તેઓ આ વિશ્વાસ પ્રસ્તાવ માત્ર ને 
માત્ર દેશને એ સાબિત કરવા માટે જ લાવ્યા છે 
કે ભાજપ તેમના ધારાસભ્યોને ખરીદી શકતું નથી 
અને ભગવા પક્ષનું ‘ઓપરેશન લોટસ’ દિલ્હીમાં 
‘નિષ્ફળ’ રહ્યું છે.

પુતિને ગોર્બાચેવને શ્રદ્ધાંજલિ 
આપી, પરંતુ અંતિમ સંસ્કારમાં 
હાજરી આપશે નહીં
મોસ્કો, તા. 1 (એપી) રશિયન રાષ્ટ્રપતિ 
વ્લાદિમીર પુતિને ગુરુવારે મિખાઇલ ગોર્બાચેવને 
શ્રદ્ધાંજલિ અર્પણ કરી હતી, પરંતુ તેઓ સ્વર્ગસ્થ 
ભૂતપૂર્વ સોવિયેત નેતાના અંતિમ સંસ્કારમાં હાજરી 
આપશે નહીં. આ નિર્ણય ગોર્બાચેવના વારસા વિશે 
ક્રેમલિનની દ્વિધાને પ્રતિબિંબિત કરે છે.
ક્રેમલિનના પ્રવક્તા દિમિત્રી પેસ્કોવએ જણાવ્યું 
હતું કે, રશિયાના પશ્ચિમી બાલ્ટિક એક્સક્લેવ 
કાલિનિનગ્રાડની કાર્યકારી સફર માટે પ્રયાણ 
કરતાં પહેલાં પુતિને મોસ્કોની એક હોસ્પિટલની 
મુલાકાત લીધી હતી જ્યાં મિખાઇલ ગોર્બાચેવના 
પાર્થિવ દેહને શનિવારના અંતિમ સંસ્કાર પહેલા 
તેમના શબપેટી પર ફૂલો ચઢાવવા માટે રાખવામાં 
આવે છે.

